
				এই পাতাটির মুদ্রণ সংশোধন করা প্রয়োজন। 
আপনার ব্যাখ্যার মানে কিন্তু তাই দাঁড়ায় ডাক্তারবাবু, গান্ধীজী সবাইকে ধাপ্পা দিয়েছেন। অমিতাভ সহজভাবে কথার কথা বলার মত করে বলে, উনি স্পষ্ট ঘোষণা করলেন ভুল করেছেন, হিমালয় পাহাড়ের মত প্ৰকাণ্ড ভুল করেছেন, দেশের লোক তঁর অহিংস নীতি মানল না। আপনি বলছেন তিনি ভুল করেন নি, তিনি গোড়াতেই জানতেন। সবাই পুতুলের মত মার সইবে না, উলটে পুলিসকে মারবে। তা হলে তঁর মুভমেন্টটাই ছেলেভুলানো ধাঙ্গা ािष्ट्राद्म ना ?
চটে আগুন হয়ে ডাক্তার রায়চৌধুরী বলে, তুমি কি বলতে চাও গান্ধীজী দেশকে নিয়ে ছেলেখেলা করছিলেন ?
আমি কি পাগল ? অমিতাভ হাসিমুখেই জবাব দেয়, গান্ধীজী মহাপুরুষ, নেতা হিসাবে তার তুলনা হয় না, এতে আপনি সন্তুষ্ট নন, তাকে অদ্ভুত উদ্ভট কিছু বানাতে চান, তিনি সর্বজ্ঞ দেবতা, মহাঋষি, ম্যাজিসিয়ান, সব কিছু। আমার তাতেই আপত্তি। আপনার ব্যাখ্যা মানতেও আপত্তি হয় না, গান্ধীজীও তাতে ছোট হন না, তঁাকে যদি ধৰ্ম্মপ্রচারক না করে রাজনৈতিক নেতা বলে ধরেন। আর কিছু হোক বা না হোক, ঘুমন্ত দেশটাকে শুধু জাগাবার জন্যই একটা আন্দোলন দরকার এ বিশ্বাস নিয়ে যদি তিনি আন্দোলন চালিয়ে থাকেন, সে তো ভাল কথা, গৌরবের কথা। র্তার বিশ্বাস ভুল কি না, সে প্রশ্ন আলাদা। ভাবুন তো তা হলে কত সরল সহজ হয়ে যায় তার অহিংসা, আর সত্য ? অহিংসনীতি পরাধীন দেশের শিকল কাটার অস্ত্র, রাজনৈতিক ষ্ট্র্যাটেজি, আর কিছু নয়। বেদান্তের মাপকাঠিতে সত্য হোক বা না হোক, দেশের কোটি কোটি লোকের ভালমন্দের হিসাব কষে যা করা দরকার, যা বলা দরকার, তাই করা আর বলাই সত্য। হিসাব ভুল কি না সে প্রশ্ন অবশ্য আলাদা।
বাস হয়ে গেল! বিক্ষুব্ধ ভাবতোষ ব্যঙ্গ করে, উনি শুধু রাজনৈতিক ষ্ট্র্যাটেজির প্রতীক ? শুধু পাকা পলিটিসিয়ান ? ভারতের যুগযুগান্তের জ্ঞানকৰ্ম্মের সাধনা যার মধ্যে মূৰ্ত্ত হয়েছে, বেশ একটা সার্টিফিকেট তাকে দিলে 6ऊा अभिऊ !
কি করব বলুন ? অমিতাভ নিৰ্ব্বিবাদে বলে যায়, অমন একটা মানুষের

